
 Ushbu maqolada loyihalarga innovatsiyalarni jalb etish 

jarayoni ilmiy asosda tahlil qilinadi. Tadqiqotda 

innovatsion menejment, texnologik transfer va loyihaviy 

boshqaruv nuqtayi nazaridan masala chuqur o‘rganiladi. 

Schumpeter (1934) tomonidan ta’riflangan innovatsion 

rivojlanish nazariyasi, Chesbrough (2003) tomonidan 

ishlab chiqilgan ochiq innovatsiyalar konsepsiyasi va 

Rogers (2003) tomonidan taklif qilingan innovatsiyalar 

diffuziyasi nazariyasiga asoslanib, innovatsion 

loyihalarning samaradorligini oshirish usullari 

o‘rganiladi. 

Innovatsion rivojlanish bugungi kunda global iqtisodiyotning yetakchi omili hisoblanadi. 

Har qanday biznes yoki ijtimoiy loyiha muvaffaqiyat qozonishi uchun zamonaviy 

texnologiyalar va innovatsion yondashuvlardan foydalanish talab etiladi. Schumpeter (1934) 

innovatsiyalarni iqtisodiy rivojlanishning asosiy harakatlantiruvchi kuchi deb ta’riflagan. [¹] 

Chesbrough (2003) esa ochiq innovatsiyalar modeli orqali tashkilotlarning tashqi 

manbalardan innovatsiyalarni jalb qilish mexanizmlarini tushuntiradi.[²] 

1. Innovatsiyalarni jalb etishning strategik yondashuvlari 

Loyihalarga innovatsiyalarni jalb qilish turli yondashuvlar orqali amalga oshiriladi: 

Ochiq innovatsiyalar (Chesbrough, 2003) – kompaniyalar tashqi innovatsiyalarni jalb 

qilish orqali yangi mahsulot va xizmatlarni ishlab chiqishga xizmat qiladi. 

Yopiq innovatsiyalar – innovatsiyalar faqat kompaniya ichida ishlab chiqilib, 

raqobatchilardan maxfiy saqlanadi. 

Ijtimoiy innovatsiyalar – jamoatchilik ehtiyojlariga javob beradigan innovatsiyalar, 

masalan, barqaror rivojlanish loyihalari kabilarni misol qilib olishimiz mumkin.  

Tadqiqot metodologiyasi. Tadqiqotda quyidagi metodlardan foydalanildi: 

- Sistemaviy tahlil (Von Bertalanffy, 1968) – innovatsiyalarni jalb etish jarayonidagi omillarni 

aniqlash va ularning o‘zaro ta’sirini baholash. 

- Empirik tadqiqot – real innovatsion loyihalar misolida natijalarni baholash. 

- Iqtisodiy modellashtirish (Tidd & Bessant, 2020) – innovatsion loyihalarning 

samaradorligini baholash. 

Natijalar va muhokama.  

Innovatsiyalarni jalb etish jarayoni 

Innovatsiyalarni jalb etish jarayoni quyidagi bosqichlardan iborat: 

Loyiha bosqichlari 

Loyihalarga innovatsiyalarni jalb qilish jarayoni aniq bosqichlardan iborat bo‘lib, har bir 

bosqich o‘ziga xos vazifalar va maqsadlarga ega. Innovatsion loyihalar quyidagi asosiy 

bosqichlardan iborat: 

1. Loyiha g‘oyasini ishlab chiqish va bozor tahlili 

Bu bosqich loyihaning maqsad va istiqbollarini aniqlash bilan boshlanadi. Muhim 

jihatlaridan biri muammo va ehtiyojlarni aniqlash – bozor yoki jamiyatdagi mavjud 

muammolarni o‘rganishdan iboratdir.  Yana bir muhim jihatlaridan biri shundaki, bozor tahlili 

va maqsadli auditoriyani aniqlash – iste’molchilar, raqobatchilar va bozorning hozirgi holatini 

tahlil qilish juda muhim. Bundan tashqari, innovatsiya imkoniyatlarini o‘rganish – ilg‘or 

texnologiyalar va innovatsiyalarni loyihaga qanday jalb qilish mumkinligini aniqlash lozim. 

Misol: Tesla kompaniyasi elektr transport vositalarining ekologik muammolarni hal 

qilishdagi rolini aniqlash uchun batafsil bozor tahlilini olib borgan va o'z loyihasini yaratgan. 

Shunday xulosaga kelishimiz  mumkinki,  har qanday mahsulot yoki xizmatni bozor 

iqtisodiyotiga muvaffaqiyatli kiritish uchun, eng avvalo, mavjud muammolarni aniqlash va 

ularni bartaraf etish yo‘llarini izlash zarur. Innovatsion yondashuv asosida ishlab chiqilgan 

mahsulot yoki xizmat, iste’molchilarning ehtiyojlariga mos kelishi va ularga haqiqiy qiymat 

yaratishi lozim. Yangilik kiritish orqali bozorga taqdim etilgan mahsulot faqatgina 

raqobatbardosh bo‘lib qolmay, balki iste’molchilar uchun dolzarb va jozibador yechimga ham 

aylanadi. 

2. Loyiha rejasini tuzish va strategik rejalashtirishda esa ushbu bosqichda loyiha 

konsepsiyasi batafsil ishlab chiqiladi va strategik reja tuziladi. Asosiy vazifalari 

quyidagilardan iborat:  

1. Loyiha maqsadlarini belgilash – aniq va o‘lchab bo‘ladigan maqsadlarni ishlab chiqish 

lozim . 

2. Loyihaning asosiy bosqichlarini rejalashtirish – vaqt, resurslar va byudjetni 

taqsimlashni ham hisobga olish shart. 

3. Xavflarni baholash va minimallashtirish – potentsial xavflarni aniqlash va ularni 

kamaytirish strategiyalarini ishlab chiqish katta inqirozga kirishni oldini oladi. 

Misol: Amazon o‘zining sun’iy intellektga asoslangan logistika tizimini joriy qilishdan 

oldin, logistika jarayonlarida yuzaga kelishi mumkin bo‘lgan muammolarni oldindan 

rejalashtirgani bizga aniq. 

3. Loyiha uchun resurslarni jalb qilish . Bu bosqichda loyiha muvaffaqiyatli 

amalga oshirilishi uchun zarur bo‘lgan resurslar jalb qilinadi: 

- Moliyaviy resurslar – investitsiyalar, grantlar yoki kredit mablag‘larini jalb qilishdan 

iborat. 

- Inson resurslari – loyiha jamoasini shakllantirish, mutaxassislar va muhandislarni jalb 

qilishadi.  

- Texnologik resurslar – zarur texnologiya va innovatsion yechimlarni joriy qilish kerak 

bo'ladi.  

Misol: Apple kompaniyasi iPhone ishlab chiqarishda ilg‘or OLED ekran texnologiyasini 

ta’minlash uchun Samsung va LG bilan hamkorlik qilgani yaxshi natija bergan. 

4. Loyihani amalga oshirish va test sinovlari . Loyihaning eng muhim bosqichi bo‘lib, 

unda rejalashtirilgan innovatsiyalar amalda tatbiq etiladi. Muhim jihatlari shuki , mahsulot 

yoki xizmatni ishlab chiqishda ,  dastlabki prototiplarni yaratish va ishlab chiqarishni yo‘lga 

qo‘yish zarurati kelib chiqadi.  

Sinov jarayonlari – mahsulotning sifatini, funksionalligini va mijozlarning talablariga 

mosligini tekshirishdan iborat. Albatta sifati yuqori bo'lgan mahsulot xaridorgir bo'ladi. 

Shuning uchun ishlab chiqarishda  uning sifatiga ham alohida e'tibor qaratish lozim. 

Texnologik muammolarni bartaraf etishda kamchiliklarni aniqlash va ularni tuzatishdan 

iborat .  

Mashxur kompaniya brendlari; 

 
1-rasm. Dunyoda mashxur kompaniyalar logotiplari 

Misol: SpaceX kompaniyasi o‘zining qayta foydalanish mumkin bo‘lgan raketalarini 

ishlab chiqarishdan oldin ko‘plab sinov parvozlarini o‘tkazgan. 

3.3. Amaliy misollar 

Muvaffaqiyatli innovatsion loyihalarga quyidagilarni misol qilish mumkin: 

- Tesla kompaniyasining elektromobillar ishlab chiqarish jarayonida yangi akkumulyator 

texnologiyalarini joriy etdi. 

- Google kompaniyasining sun’iy intellekt va ma’lumotlar tahlili asosida innovatsion 

mahsulotlar yaratdi 

- SpaceX kompaniyasining raketalarni qayta ishlatish texnologiyasini muvaffaqiyatli tatbiq eta 

oldi.  



 

47 

YANGI OʻZBEKISTON TALABALARI 

AXBOROTNOMASI www.in-academy.uz 

Volume 3 Issue 05 YO’TA 

 
2-rasm. Tesla, Amazon va Apple kompaniyalarining yillik daromadlari (mlrd $) 

Xulosa va takliflar. Innovatsiyalarni loyihalarga jalb etish samarali loyiha boshqaruvi, 

texnologik transfer va moliyaviy strategiyalar bilan uzviy bog‘liq. Innovatsion loyihalarning 

iqtisodiy samaradorligini oshirish uchun tizimli yondashuv va zamonaviy menejment 

usullarini qo‘llash zarur. Ochiq innovatsiyalar modeli va innovatsiyalar diffuziyasi nazariyasi 

ushbu jarayonni yanada samarali tashkil etishga yordam beradi. 

